
 

 

 
Pou Piblikasyon Imedya: 23/01/2020  GOUVÈNÈ ANDREW M. CUOMO 

 

 

GOUVÈNÈ CUOMO ANONSE PWOPOZISYON POU REFIZE AVANTAJ PWOGRAM 
SOULAJMAN TAKS SOU LEKÒL LA POU MÈT PWOPRIYETE DELENKAN YO NAN 

BIDJÈ ANE FISKAL 2021 AN  
  

Eta a ap Elimine Avantaj STAR yo pou Mèt Kay yo ki Pat te Peye Taks sou 
Pwopriyete yo  

  
Lokalite yo Dwe Rapòte Delenkan nan Taks yo bay Depatman Taksasyon ak 

Finans lan  
  

  
Gouvènè Andrew M. Cuomo te anonse jodia a yon pwopozisyon nan Bidjè Egzekitif 
Ane Fiskal 2021 an pou refize avantaj Pwogram Soulajman Taks sou Lekòl (School Tax 
Relief Program, STAR) la pou mèt pwopriyete delenkan yo.  Mezi a tap elimine avantaj 
STAR pou mèt kay yo ki pa peye taks sou pwopriyete yo a. Li tap mande lokalite yo pou 
rapòte delenkan taks yo pou bay Depatman Taksasyon ak Finans (Department of 
Taxation and Finance) lan dekwa pou yo ka kenbe kredi oswa egzonerasyon STAR a. 
Yo pral ekskli mèt kay yo nan pwogram STAR a jiskaske yo peye taks sou pwopriyete 
yo dwe yo.   
  
"Avantaj sa yo gen pou objektif ede kontribyab ki responsab yo peye fakti taks sou lekòl 
yo a, epi si yon moun pap peye pati ekitab pa yo a, yo pap gen dwa resevwa STAR - 
pwen ba", Gouvènè Cuomo te deklare. "Lè nou fèmen brèch sa a, New York pral 
reprime move aktè yo epi ede asire ke avantaj yo ale jwenn kontribyab ki travay di ki 
merite yo."  
  
Komisè Taksasyon ak Finans lan, Michael Schmidt, te deklare, "Sèlman pwopriyetè 
kay ki peye fakti taks sou pwopriyete yo a ta dwe resevwa avantaj STAR a. 
Pwopozisyon Gouvènè Cuomo a pral asire ke STAR ale jwenn sèlman sila yo ki merite 
li, nan pwomouvwa respè taks sou pwopriyete ak nan kreye yon sistèm ki pi jis pou 
pwopriyetè kay nan tout Eta a".  
  
An 2013, Gouvènè Cuomo te mennen refòm nan pwogram STAR a pou fini ak 
kontribyab delenkan yo, ki gen ladan l tou anpeche mèt pwopriyete yo ki te fè yon fo 
deklarasyon materyèl sou yon aplikasyon egzonerasyon pou STAR yo resevwa 
egzonerasyon pandan sizan. An 2015, Depatman Taksasyon ak Finans Eta a te otorize 
pou retire avantaj STAR nan men mèt pwopriyete ki te resevwa ilegalman avantaj Eta 
sa yo nan ane pase yo, yon pouvwa avan sa ki te nan men evalyatè lokal yo sèlman.  
  
Pwogram STAR a bay 3.4 milya dola nan soulajman taks sou pwopriyete lekòl. Li gen 
ladan avantaj kredi STAR Debaz pou mèt kay ki touche yon revni 500,000 dola oswa 



 

 

mwens, avantaj egzonerasyon STAR Debaz la pou mèt kay ki touche yon revni 250,000 
dola oswa mwens, epi avantaj STAR Amelyore a pou granmoun aje ki touche yon revni 
88,050 dola oswa mwens.  

